Mensahe 12

Kakawangan sa Mga Kakawangan,

ang Realidad nga naa ni Jesus ug ang Pagpadayag sa Mga Anak sa Dios

Basahong Kasulatan: Eccl. 1:2-11, 14; 2:17, 22; 3:11; 12:8; Sal. 39:4-6; Efe. 4:17-21, 24;

I.

1 Juan 5:20; Rom. 8:19-22

“Kakawangan sa mga kakawangan; kakawangan ang tanan”—Eccl. 1:2:

A. Makita nato sa Ecclesiastes 1:2-11 nga ang tema ning basahona mao ang kaka-
wangan sa mga kakawangan:

1.

Ang sentrong hunahuna sa Ecclesiastes mao nga kakawangan sa mga ka-
kawangan ang kinabuhi sa tawo silong sa Adlaw sa pagpalayo niini sa
Dios—v. 2.

Ang mga sulod sa Ecclesiastes pagsaysay man sa kinabuhi sa tawo sa hu-
log nga katawhan silong sa Adlaw, sa kinabuhing naa sa nadunot nga kali-
botan—Efe. 2:12.

Nagpakita ang mga pagtulon-an ni Salomon sa Ecclesiastes nga kakawa-
ngan, paghakop og hangin, ang kinabuhi sa tawo diha sa nadunot nga kali-
botan—1:14.

Segun sa Ecclesiastes, kakawangan ang kasaysayan sa tawo sugod sa sinug-
danan hangtod sa kasamtangan—12:8.

Bisan unsa pa kamaayo, kanindot kaayo, kakahibulongan, ug katahom ang
usa ka butang, basta iya kini sa daang kabuhatan, bahin kini sa kakawangan
sa mga kakawangan silong sa Adlaw—1:9; 2:11, 17, 22.

Ang bag-ong kabuhatan ra, nga naa sa mga langit ug wala “masilong sa
Adlaw” (1:9), ang dili kakawangan kondili realidad—2 Cor. 5:17; Gal. 6:15;
Efe. 4:24.

B. Nakaamgo si David sa Salmo 39:4-6 nga balewala ug kakawangan ang iyang
kinabuhi:

1.

Ning salmoha gipaamgo sa Dios si David nga balewala siya ug kakawangan;
nakat-onan niya nga kakawangan lang gyod ang tanang tawo sa labing ma-
ayong kahimtang niya—v. 5.

Ang pagkaamgo nato nga masal-anon ang atong kahimtang (Sal. 38) ug
kakawangan ang atong sitwasyon maghatag ni Cristo og higayon nga ilan-
sang ta sa krus ug mosulod Siya nato aron pulihan ta sa pagkinabuhi Niya
sa Iyang Kaugalingon pinaagi nato ug pakinabuhion ta uban Niya diha sa
organicong pagkausa, ingon sa gipadayag ni Pablo sa Galacia 2:20.

C. Gilalang sa Dios ang tawo nga labing habog ug labing halangdon og tuyo, sa ato
pa, magpadayag sa Dios diha sa Iyang dagway pinaagi sa Iyang diosnong kina-
buhi ug kinaiya—Gen. 1:26:

1.

Gipasulod sa kaaway sa Dios, nga si Satanas nga yawa, ang iyang kauga-
lingon ingon nga sala nganha sa tawong gilalang sa Dios alang sa Iyang
tuyo—3:1-6; Rom. 5:18; 3:23; 1 Juan 3:4.

Tungod ning pagkahulog sa tawo, nahimong kakawangan ang tawo ug ang
tanang linalang nga butang nga gitugyan sa Dios sa iyang pagbulot-an (Rom.



8:20-21); tungod niana, nahimong kakawangan sab ang kinabuhi sa tawo sa
nadunot nga kalibotan.

Ang paagi nga makaikyas ta ning kakawangan mao ang pagbalik nato sa
Dios ug himoon ang Dios diha ni Cristo nga katubsanan, kinabuhi, bahandi,
pagpahimulos, kalipayan, ug katagbawan aron magamit pa gihapon ta sa
Dios sa pagtuman sa tuyo Niya sa sinugdan sa paglalang sa tawo aron ma-
human ang walay kataposang pamatigayon Niya—Eccl. 12:13-14.

D. Bisan kakawangan, paghakop og hangin, ang kinabuhi sa tawo diha sa nadunot
nga kalibotan, kinahanglan makaamgo ta nga gibutang sa Dios ang eternidad
diha sa kasingkasing sa tawo—3:11:

1.

Ang “eternidad” sa Ecclesiastes 3:11 mao ang “diosnong tinanom nga pag-
bati sa tuyo nga nagbuhat sa tanang kapanahonan nga walay butang silong
sa Adlaw nga makatagbaw kondili ang Dios ra” (The Amplified Bible).
Gilalang sa Dios ang tawo diha sa Iyang dagway ug nagporma sa sulod
niya og espiritu aron madawat Siya sa tawo ug masudlan Niya ug maanaay
kasingkasing nga mangita sa Dios mismo aron mahimo Siyang kataghawan
sa tawo—Gen. 1:26; 2:7; Zac. 12:1.

Bisan nahulog palayo sa Dios ang tawo, ug nisulod ang sala tungod ni Satanas
nga niulang sa tawo aron dili kini makadawat sa Dios para matagbaw siya,
naa pa gihapon sa kasingkasing sa tawo ang pagtinguha, ang pagpangita
niya sa Dios—Eccl. 3:11.

Dili gyod makatagbaw sa tawo ang lumalabay nga mga butang; ang Dios ra
nga walay kataposan, nga mao si Cristo, ang makatagbaw sa lalom nga pag-
bati sa tuyo nga naa sa kasingkasing sa tawo—itandi sa 2 Cor. 4:18.

II. Sa Efeso 4:17-21 ug 24 gipadayag ni Pablo ang realidad nga naa ni Jesus
alang sa paggawi nga wala na sa kakawangan sa salabotan:

A. Sa Efeso 4:17, gitambagan ni Pablo ang mga magtutuo “nga dili na maggawi
sama sa mga Gentil nga naggawi sa kakawangan sa ilang salabotan”:

1.

2.

Ang sukaranong elemento sa inadlawng kinabuhi sa hulog nga katawhan

mao ang kakawangan sa salabotan.

Ang mga Gentil, ang mga nasod, mao ang hulog nga mga tawo, nga nahimo

nang kawang sa ilang mga panghunahuna—Rom. 1:21:

a. Naggawi sila nga walay Dios sa kakawangan sa ilang salabotan ug gikon-
trol ug gimandaran sa kawang nga mga hunahuna nila.

b. Sa panan-aw sa Dios ug ni apostol Pablo, bisan unsang gihunahuna, gi-
sulti, ug gibuhat sa mga tawo sa kalibotan kakawangan gyod.

Nangitngitan sa ilang pagpanabot ang mga nasod nga naggawi diha sa kaka-

wangan sa ilang salabotan tungod sa katig-a sa ilang kasingkasing—Efe. 4:18:

a. Sa napuno nag kakawangan ang salabotan sa hulog nga mga tawo, nangit-
ngitan ang ilang pagpanabot sa mga butang sa Dios—Sal. 94:11.

b. Ang katig-a sa kasingkasing sa hulog nga tawo maoy tinubdan sa ka-
ngitngit sa iyang pagpanabot ug sa kakawangan sa iyang salabotan—Efe.
4:17-18.

B. Sa Efeso 4:17 ug 21 dunay kalainan tali sa realidad nga naa ni Jesus ug sa
kakawangan sa hulog nga hunahuna sa tawo:

1.

2.

Dunay kakawangan diha sa walay Dios nga paggawi sa hulog nga tawo, apan
dunay realidad diha sa diosnong kinabuhi ni Jesus.

Ang realidad nga naa ni Jesus mao “ang realidad” sa bag-ong tawo nga gihis-
gotan sa versiculo 24:



3.

4.

a. Ang limbong (v. 22) maoy pagpersona ni Satanas, ug ang realidad (v. 24)
maoy pagpersona sa Dios; ang limbong mao ang yawa, ug ang realidad
mao ang Dios.

b. Gipasundayag sa kinabuhi ni Jesus ang Dios nga realidad—v. 21.

Ang realidad nga naa ni Jesus mao ang aktwal nga kahimtang sa kinabuhi

ni Jesus ingon sa nasulat sa upat ka Ebanghelyo:

a. Ang tawhanong pagkinabuhi ni Jesus sumala man sa realidad, sa ato pa,
sumala sa Dios mismo—Efe. 4:24.

b. Realidad ang pagkamao sa kinabuhi ni Jesus; kanunay Siyang naggawi
diha sa realidad.

c. Nagpadayag sa Dios ang tanang gibuhat sa Ginoo sa tawhanong kinabuhi
Niya ug tungod niana realidad kini.

Ang kinabuhi ni Jesus sumala sa realidad mao ang sumbanan sa kinabuhi

sa mga magtutuo—2 Juan 1-2, 4; 3 Juan 3-4:

a. Kinahanglan makat-on ta ni Cristo ug matudloan diha Niya nga magkina-
buhi sa kinabuhi sa realidad—Efe. 4:20-21; 2 Juan 1; Juan 4:23-24.

b. Isip mga bahin sa Lawas ni Cristo, magkinabuhi gyod ta sa kinabuhi sa
realidad, maingon nga naa ni Jesus ang realidad—sa kinabuhing nagpa-
dayag sa Dios.

C. Makakinabuhi ta sa realidad nga naa ni Jesus kay “naa ta diha Niya nga maoy
tinuod”—1 Juan 5:20:

1.

2.

Ang Niya nga maoy tinuod nagpasabot sa Dios nga nahimong subjectibo
kanato, sa Dios nga objectibo nga nahimong tinuod sa atong kinabuhi ug
pagsinati.

Ang pagkaanaa nato Niya nga maoy tinuod—ang Tinuod—pagkaanaa man
nato sa Iyang Anak nga si Jesucristo, kay si Ginoong Jesus, ang Anak sa
Dios, mao man ang tinuod nga Dios—v. 20.

Siya nga tinuod mao ang diosnong realidad; ang makaila Niya nga tinuod
nagpasabot nga makaila sa diosnong realidad sa pagsinati, pagpahimulos,
ug pagbaton nato ning realidara.

III. Kay gipasakop man sa kakawangan ang kabuhatan, mahinamong naghu-
lat ang kabuhatan sa pagpadayag sa mga anak sa Dios “sa paglaom nga ang
kabuhatan mismo mapahigawas sab sa pagkaulipon sa pagkadunot ngadto
sa kagawasan sa himaya sa mga bata sa Dios”—Rom. 8:19-22:

A. Tungod sa pagpasulod ni Satanas sa iyang kaugalingon ingon nga sala nganha
sa tawo, naulipon sa pagkadunot ug nahimong kakawangan ang tawo ug ang
tanang linalang nga butang—5:12; 8:20:

1.

2.

Kay nahimo mang kakawangan ug naulipon sa pagkadunot ang kabuhatan,
kakawangan ang tanang naa silong sa Adlaw—Eccl. 1:2; 12:8.

Sa pagkakaron naulipon ang kabuhatan sa balaod sa pagkadaot ug pagka-
dunot; ang bugtong paglaom niini kana rang mahigawas kini sa pagkaulipon
sa pagkadunot ngadto sa kagawasan sa himaya sa mga bata sa Dios inigpa-
dayag na sa mga anak sa Dios—Rom. 8:20-21.

B. Ang mabalak-ong pagbantay—pagbantay nga gitingob ang pagtagad—sa kabu-
hatan “mahinamon gyong naghulat sa pagpadayag sa mga anak sa Dios”—v. 19:

1.

2.

Ang pagpadayag mao ang pagbukas sa tabon o pagpakitag butang nga gi-
tabonan o gitago kanhi—Efe. 1:17; 3:5; Gal. 1:15-16; Bug. 1:1.

Sa ikaduhang pag-anhi sa Ginoo, sa himayaon na ta ug bug-os nang matubos
ang atong lawas, ukbon na ang tabon—Rom. 8:18.



3.

4.

Ang kabuhatan nga “usang nag-agulo ug nag-antos sa kasakit sa pagpanga-
nak hangtod karon” (v. 22), naghulat sa pagpadayag sa mga anak sa Dios
(v. 19).

Kining pagpadayaga ang pagkahingpit sa kahikayan sa pagpaila nga gisinati
nato karon—itandi sa 1:4; nota 1.

C. Bisan tuod kasamtangang naa sa kahimtang sa kakawangan ug pagkadunot
ang tibuok kabuhatan, ipadangat sa Dios ang Iyang gingharian aron mabatokan
ang kasamtangang kahimtang—Bug. 11:15:

1.

Ang moabot nga gingharian mao ang gingharian sa himaya sa Dios, gingha-
rian nga labi gyong hinimo sa gipadayag nga mga anak sa Dios—Mat. 6:10,
13; Rom. 8:19.

Mokuyog ang himaya sa Dios sa Iyang gingharian ug gipadayag diha sa gin-

sakpan sa Iyang gingharian—Mat. 6:10, 13; Sal. 145:11-13.

Gitawag ta sa Dios aron mosulod sa Iyang gingharian ug himaya—1 Tes.

2:12:

a. Ang gingharian sa Dios maoy ginsakpan nga makasimba ug makapa-
himulos ta sa Dios diha sa diosnong pagbuot sa tuyo nga makasulod ta sa
himaya sa Dios—Mat. 6:13.

b. Ang gingharian mao ang ginsakpan nga kagamitan sa Dios sa Iyang ga-
hom aron makapadayag Siya sa Iyang himaya—Bug. 5:10, 13.

c. Ang pagsidlak sa gingharian aron man mahimaya ang Amahan—Mat.
5:16.

Ang gingharian sa Dios mao ang pagpadayag sa Dios diha sa Iyang himaya

uban sa Iyang pagbulot-an alang sa diosnong pagdumala Niya; busa, ang

pagsulod ngadto sa gingharian sa Dios ug ang pagsulod ngadto sa napadayag

nga himaya sa Dios dungan nga mahitabo ingog usa ka butang—Heb. 2:10;

Mat. 5:20; 1 Tes. 2:12; 2 Tes. 1:10; Bug. 21:9-11; 22:1, 5.

Mahinamong nagpaabot ug mabalak-ong nagbantay sa pag-abot sa gingha-

rian sa Dios ang kabuhatan; sa panahon nga ipadayag na ang gingharian,

mahigawas ang tibuok kabuhatan, ug makalingkawas sa kakawangan ang
napadayag nga mga anak sa Dios ug “magmasanagon sama sa Adlaw sa

gingharian sa ilang Amahan”—Mat. 13:43.

